
 
 

 

 

 

 

 

 

 
 
 
 
 

 
 

Општина Свети Николе 
 

Кампања 
Здрав воздух за сите  

 Дома е топло кога срцето е чисто! 
Не грејте ги домовите со отпад, 

туку со енергија која го чува 
здравјето на вашето семејство и 

природата 
 
Почитувани сограѓани, 
Затоплувањето на домовите е неопходно 
во студените денови, но изборот на 
начинот и средствата за затоплување 
може значително да влијае на квалитетот 
на воздухот што го дишеме. Оваа 
брошура ќе ви помогне да се 
информирате како да ја намалите 
емисијата на загадувачки материи, да го 
заштитите вашето здравје и животната 
средина, а истовремено да заштедите на 
финансиски средства. 
 
Со почит, 
Координативно тело за 
имплементација  на мерки и 
активности од Локален акционен план 
за животна средина (ЛЕАП) на 
Општина Свети Николе (2024-2030) 
#ЗдравВоздухСветиНиколе 

#ГрејСеПаметноСветиНиколе 

ЗА ПЕЧКИТЕ  
Печките треба да се користат и 
одржуваат според упатството 
на производителот. При 
ложење треба да се ставаат 
количини дрво според 
упатството. Преголемата 
количина дрва не обезбедува  
ефикасно согорување, при што 
се произведуваат несогорени 
честички, непотребно се  
трошат дрва и пари, а се 
зголемува ризикот за 
оштетување на печката и 
запалување на оџакот. 
Обратно, ако при секое 
полнење ставаме само по едно 
мало парче дрво, пламенот 
никогаш нема да ја постигне 
температурата за комплетно 
согорување. 
 
 
ЗА ОЏАЦИТЕ  
Оџаците мораат редовно да се 
чистат и одржуваат. На тој начин 
се намалува потрошувачката на 
дрво, а со тоа и на средства, 
согорувањето е подобрено, а 
загадувањето е значително 
намалено, па дури и целосно 
избегнато. 
 
За чадот  
При добро согорување, чадот е 
просто невидлив; ако се 
забележува густ и непроѕирен 
чад и оџакот е сив или 
жолтеникав, значи дека 
согорувањето не е добро, густ, 
темен чад секогаш е знак на 
нецелосно согорување и висока 
емисија на PM честички. 

За пепелот 
Пепелот се состои од фини сиви 
честички, но само тогаш кога во печката 
се обезбедува добро согорување. 
Ако пепелот е темен и тежок, или врвот 
на оџакот е нечист и црн, значи дека 
согорувањето е лошо. 
Редовното чистење и одржување на 
печката и оџакот ги намалува емисиите, 
ги штеди парите, ја намалува опасноста 
од пожар и ги одбегнува оштетувањата 
и структурните проблеми што со време 
можат да се јават. 

 
За мирисот 
Согорувањето на дрвото не 
произведува никаква миризба. Ако 
вашата печка мириса, значи дека 
произведува значителното количество 
на загадувачки материи во просторијата 
и во околниот простор. 
 

Никогаш не спалувајте:  
отпад од растенија, картон со 
печатени бои и лепила, мека 

пластика (ќеси, фолии) и амбалажа, 
весници и др. со обоени страници, 
тетрапак, гума, дрво од мебел, со 

лепак, боја и лак, , и сл. 
 
 
За чист воздух и здрава животна 
средина, затоплувајте се одговорно! 
 
 
информирајте се за кампањата на 
МЖСПП „Топли препораки“ на 
Facebook страната ТОПЛИ 
ПРЕПОРАКИ 
 
https://www.facebook.com/toplipreporak
i/?locale=sr_RS 
 
 
 



     
 

 

  

 

  

 

Користете квалитетни енергенси! 
За да се обезбеди квалитетно 
согорување, користете: 

 Суво дрво: Влажното дрво создава 
чад и штетни честички. 

 Пелети: Квалитетните пелети се 
одржлива алтернатива и создаваат 
помалку чад. 

 Ефикасни горилници и печки класа 
А или повисока: Инвестирајте во 
печки со висока енергетска ефикасност 
и редовно одржувајте ги. 

Кои материјали се најопасни? 

 Отпадно масло 

 Лакирани и обоени отпадоци од дрво 

 Пластика, стиропор и гума 

 Јаглен со непознат состав 

 Отпад од текстил, кожа и синтетички 
материјали 

Загревањето со недефинирани горива 
и отпад: 

 Ја загадува атмосферата со опасни 

материи како што се EC, K, Cl, NO3, и 

Pb. 

 Го загрозува здравјето со 

респираторни, срцеви и долгорочни 

заболувања. 

 Придонесува кон климатските промени 

и уништување на животната средина. 

Совети за ефикасно затоплување: 
1. Чистете ги оџаците редовно: 

Исчистените оџаци го подобруваат 

согорувањето и ја намалуваат 

емисијата на штетни материи. 

2. Користете добро изолирани простории: 

Намалете ја потребата за 

дополнително греење. 

3. Користете термостати: Регулирајте ја 

температурата и избегнувајте 

прекумерно греење. 

4. Заменете го старото греење: Ако 

можете, инвестирајте во енергетски 

ефикасни системи. 

 

Огревно дрво 

Употребата на дрвото во домаќинствата 

кои индивидуално се затоплуваат е 

застапена со голем % на подрачјето на 

Општина Свети Николе.                   

Обновливите извори на енергија 
оправдано се препорачуваат за 
користење, но и тие можат да имаат 
недостатоци ако со дрвата, печките    и   
оџаците    не    се    постапува правилно. 

Чадот од дрвата содржи повеќе од 100 

различни хемиски соединенија, а некои од 

нив се крајно штетни за здравјето на 

луѓето. Голем дел од загадувачките 

честички што се наоѓаат во околината на 

нашиот дом, директно се емитираат од 

нашата печка за затоплување или оние на 

нашите соседи 

 
Какво дрво треба да користиме  
 
Огревното дрво треба да биде природно, 
суво, чисто, без примеси од земја и 
отпадоци. 
Убаво е дрвото да се обезбеди во 
периодот јуни – јули, а не да се користи 
свежо исечено.  
Добро е дрвата да се чуваат на заштитено 
место.  
Ако се чуваат на отворено, треба да се 
покријат и да се подигнат од подлогата.  
На тој начин се обезбедува добро зреење 
на дрвото. 
Пред употреба на дрвото, дневната 
количина на дрва треба да се внесе во 
топла просторија.  
Не треба да се ложат студени и влажни 
дрва (влажност под 20%).  

Несоодветното согорување 
предизвикува загадување на воздухот 

во домот и неговата околина. 
 
 

Што се PM10 честички ? 
Тоа е сложена мешавина од цврсти 

материи и аеросоли составена од 

мали капки течност, суви цврсти 

фрагменти и цврсти јадра со течни 

облоги, со големина помала од 

10µm, за споредба влакно од коса 

има дијаметар од 50-70µm Емисиите 

од согорувањето на бензин, нафта, 

дизел гориво или дрво 

произведуваат голем дел од 

загадувањето што се наоѓа во 

воздухот на отворено, PM10 

вклучува и прашина од градилишта, 

депонии и земјоделство, шумски 

пожари  

Колку PM10 и CO2 се ослободува од 
согорување на : 

 1kg дрво 
- На отворено:  10- 30g PM10  
- Традиционални печки: 5-15g PM10 
- Ефикасни печки: 1-5g PM10 
- Печка на пелети: 0.2-2 g PM10 

 1kg јаглен:  
- На отворено:  20-100g PM10  
- Традиционални печки: 10-60g PM10 
- Ефикасни печки: 2-20g PM10 
- CO2  -  1.79 kg 

 1Kg природен гас 
- 0,02-0,2g PM10 
- CO2  -  1.9 Kg/m3 

 1L нафта 
- 2  - 20 g  PM10 
- CO2  -  3.13 Kg 

 
Почитувајте ги упатствата на 

надлежните институции во услови 
на алармантни состојби 

предизвикани од загадување на 
воздухот, затоа што сите го дишеме 

истиот воздух и ги сносиме 
последиците од загадувањето. 


